
O Cabeso

Editorial

Coa edicidon deste novo numero de O Cabeso -e xa vamos polo oitavo-, a nosa asociacion pode dar por concluido
con éxito outro ano de traballo a prol das embarcacions tradicionais e, en xeral, da cultura maritima galega.

Chegado este momento toca facer balance do acadado ata o de agora. Por unha banda, unha tempada mais a
Asociacion de Amigos da Dorna de Portonovo participou activamente en moitos dos diversos eventos organizados
no calendario estival galego-portugués. E pola outra, traballou incansablemente 6 longo do ano para tentar cumprir
cos obxectivos pactados na anterior Asemblea Xeral.

Os resultados, dos que damos boa conta nas seguintes paxinas, ainda que sempre poderian ter sido mais e mellores,
son moi positivos. Tanto, que nos ilusionan para continuar traballando con ambicion na procura de novos
obxectivos.

De momento, centramos 0s nosos esforzos na publicaciéon desta oitava edicion de O Cabeso. Mais estamos
agardando unha resposta oficial a nosa peticién para que nos concedan como sede da asociacién o local da antiga
oficina paraabomba do gasoil dos barcos. De feito, de cara 6s proximos meses, se a resolucion é positiva, contamos
con poder comezar as obras de acondicionamento.

Como vedes, parece que todos comezamos a bogar na mesma direccion. Asi que debemos aproveitar a inercia dos
ultimos meses para ampliar a nosa masa social e situar a Asociacion de Amigos da Dorna da Portonovo no lugar que
se merece. jAgardemos que 0 2010 sexa, polo menos, tan positivo como 0 2009!

Enterro da Sardina - Festa da Raia

iSi! Este ano a nosa sardifia, que levaba cara de Obama, morreu de fame agardando na cola do paro, ala entre o
Centulo e Faxilda, tal e como rezaba na esquela, que, por certo, non quedou exenta de polémica. Achamos que por
primeira vez saiu a finadifia con puntualidade do colexio, preparada para participar no tradicional acompafiamento
polas ruas do pobo, con paradas nos lugares de costume, nos que, como non podia ser doutro xeito, se leu un sermon
envarios idiomas (por aquelo do bilingliismo), repasando temas de actualidade.

Como sempre, a difunta rematou asada & brasa no porto, para logo comezar unha gran festa-funeral na carpa, con
"picoteo™ incluido. Convocamos un novo concurso "Miss Viuva", que acadou unha grande participacion; de feito,
estamos a barallar a posibilidade de facer unha edicién masculina (por aplicar o da Lei de Igualdade... pois a xente
comezaaqueixarse).

Rematamos a festa co sorteo do tradicional "Cocido para 15 persoas”, que desta volta foi parar a mans de D. José, 0
mellor taberneiro que ten o Bar Baiuca.

E como ven sendo habitual, os Amigos da Dorna participamos na organizacion da Festa da Raia, & cal contribuimos
montando unha exposicion sobre os oficios do mar, que nos emprestou, moi amablemente, Oswaldo, da Asociacion
Sodindautica de Vigo. Moita xente visitou 0 noso pequeno chiringuito para visualizar a exposicién, informarse,
facerse co ultimo numero do noso Cabeso ou curiosear diante da Bicoca, que estaba situada na carpa anexa, cunha
mostra de fotografia.

